
ՀՀ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ  ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ

	1.ՀՀ արդարադատության նախարարություն

	08.07.2024թ

	
	02/27.2/26693-2024

	«Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2023 թվականի դեկտեմբերի 28-ի № 2323-Ն որոշման մեջ փոփոխություններ և լրացումներ կատարելու և գնման պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.		
1.Նախագծի 2-րդ կետի 1-ին, 2-րդ և 6-րդ ենթակետերով առաջարկվում է «Լեոպոլդ և ընկերներ» սահմանափակ պատասխանատվությամբ ընկերության և «Վայքի ՃՇՇ» փակ բաժնետիրական ընկերության հետ կնքված պայմանագրերում պայմանագրերով սահմանված աշխատանքների ծավալը նվազեցնել և այդ գումարի չափով նվազեցնել նաև պայմանագրի ընդհանուր գինը: 							
Այս առումով հարկ է նկատի ունենալ «Գնումների մասին» Հայաստանի Հանրապետության օրենքի 39-րդ հոդվածի 2-րդ մասի 1-ին կետի կարգավորումը, որի համաձայն՝	Պայմանագրի գինը` կարող է լինել գործոնային, երբ պայմանագրի գինը փոփոխվում է պայմանագրով նախատեսված պայմանների (գործոնների) փոփոխության ազդեցությամբ: Հակառակ դեպքում պայմանագրի գինը կայուն է, և կողմերը պարտավոր են պայմանագրային պարտավորությունները ողջ ծավալով կատարել պայմանագրի գնի շրջանակում, ուստի առաջարկվող փոփոխությունները անհրաժեշտ է դիտարկել հիշյալ օրենսդրական կարգավորման համատեքստում:	

2. Նախագծի 2-րդ կետի 3-րդ ենթակետերով առաջարկվում է «Եվրոբուդ Պլյուս» սահմանափակ պատասխանատվությամբ ընկերության հետ կնքված պայմանագրում պայմանագրերով նախատեսված աշխատանքները փոխարինել այլ բնութագրեր ունեցող աշխատանքներով, որոնք միասին գումարային արտահայտությամբ չեն գերազանցում պայմանագրի գնի 41 տոկոսը՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 3-րդ ենթակետի պահանջը: 				Նշվածի կապակցությամբ հարկ ենք համարում անդրադառնալ հետևյալ իրավակարգավորումներին.						
ՀՀ կառավարության 2017 թվականի մայիսի 4-ի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին» թիվ 526-Ն որոշման N 1 հավելվածի 57.1 կետի համաձայն՝ Յուրաքանչյուր առանձին դեպքում, հիմնավորելով պայմանագրի կատարման և (կամ) կառավարման առանձնահատկությունը, պատվիրատուն կարող է պայմանագրով նախատեսված ապրանքի մատակարարման, աշխատանքների կատարման կամ ծառայությունների մատուցման ընթացքում դիմել Հայաստանի Հանրապետության կառավարությանը (սահմանված կարգով ներկայացնելով համապատասխան Հայաստանի Հանրապետության կառավարության որոշման նախագիծ)` հայցելով վերջինիս թույլտվությունը պայմանագրում սույն կարգի 56-րդ կետով նախատեսված պայմաններից տարբերվող պայմաններ սահմանելու կամ սահմանված պայմանները չկիրառելու համար:
Այս դեպքում, Հայաստանի Հանրապետության կառավարությունը, հաշվի առնելով պայմանագրի կատարման և (կամ) կառավարման առանձնահատկությունը, կարող է իր որոշմամբ թույլատրել սահմանել պայմանագրում սույն կարգի 56-րդ կետով նախատեսված պայմաններից տարբերվող պայմաններ կամ չկիրառել սահմանված պայմանները: Սույն կետը չի վերաբերում այն դեպքերին, երբ պայմանը սահմանված է օրենքով կամ բխում է օրենքի պահանջից:   					Վերոնշյալի համատեքստում, հարկ է նկատի ունենալ «Գնումների մասին» Հայաստանի Հանրապետության օրենքի 25-րդ հոդվածի 1-ին մասի 2-րդ կետի կարգավորումը, որի համաձայն՝ Արգելվում է փոփոխել պայմանագրով նախատեսված ապրանքների, աշխատանքների և ծառայությունների բնութագրերը (…), ուստի՝ նկատի ունենալով այն հանգամանքը, որ տվյալ դեպքում պայմանը սահմանված է օրենքով, հետևաբար Նախագծով առաջարկվող փոփոխությունները անհրաժեշտ է դիտարկել վերը նշված օրենսդրական կարգավորումների հաշվառմամբ:
	







1) Ընդունվել է:
Կետերը հանվել են նախագծից





















2. ՀՀ կառավարության 2017 թվականի մայիսի 4-ի թիվ 526-Ն որոշման N 1 հավելվածի 57.1 կետի այն դրույթին, համաձայն որի՝ «սույն կետը չի վերաբերում այն դեպքերին, երբ պայմանը սահմանված է օրենքով կամ բխում է օրենքի պահանջից». Ապա հարկ է նշել, որ կարգի 57.1 կետը վերաբերում է նույն կարգի 56-րդ կետով նախատեսված պայմաններից տարբերվող պայմաններ սահմանելուն կամ սահմանված պայմանները չկիրառելուն,  իսկ «Գնումների մասին» ՀՀ օրենքի որևէ դրույթով չի արգելվում կարգի 56-րդ կետի 3-րդ ենթակետով բնութագրի փոփոխության համար սահմանված թույլատրելի տոկոսի փոխարեն այլ տոկոս կիրառելու ՀՀ կառավարության իրավասության իրականացմանը:
 Հարկ է նշել, որ նախագծով առաջարկվող փոփոխությունը կհանգեցնի պայմանագրի արդյունավետ իրականացմանը (տես նախագծին կից հիմնավորումը):


	2․ՀՀ Ֆինաննսների նախարարություն
	02.07.2024թ․

	
	N 01/9-1/13856-2024

	Ձեր 18.06.2023թ. N ԳՍ/23.1/19512-2024 գրությամբ ներկայացված ««Հայաստանի Հանրապետության 2024 թվականի պետական բյուջեի մասին» օրենքում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու և գնման պայմանագրում փոփոխություն կատարելու թույլտվություն տալու մասին» ՀՀ կառավարության որոշման նախագծի վերաբերյալ, որով առաջարկվում է ՀՀ 2024թ. պետական բյուջեով 1049 ծրագրի՝ ՀՀ կառավարության պատվիրատվությամբ նախատեսված «21001. Պետական նշանակության ավտոճանապարհների հիմնանորոգում» միջոցառման գծով չբաշխված միջոցնե¬րից 360.8 մլն դրամը վերաբաշխել և ուղղել մի շարք ճանապարհների հիմնանորոգման (այդ թվում տեխնիկական և հեղինակային հսկողության ծառայությունների ձեռք բերում) աշխատանքների իրականացմանը, սկզբունքային առարկություններ չունենք։
Ինչ վերաբերվում է գնման պայմանագրերում Նախագծով ներկայացված փոփոխություններին, ապա առաջարկում ենք Նախագծով առաջարկվող կարգավորումների սահմանման հիմնավորումները և անհրաժեշտությունը քննարկելու նպատակով ՀՀ տարածքային կառավարման և ենթակառուցվածքների նախարարության ներկայացուցիչների հետ ս/թ հուլիսի 3-ին ժամը 16:30-ին հեռավար եղանակով կազմակերպել աշխատանքային քննարկում:
Ստորև ներկայացնում ենք քննարկմանը միանալու հղումը: 
https://us06web.zoom.us/j/83088021632?pwd=C9WkYPLvsWrnebCCvRfCc1pWQ8kEb0.1

	
	





-Ընդունվել է ի գիտություն:

	3․ՀՀ ֆինանսների նախարարություն
	23.07.2024թ.

	
	N 01/9-1/15582-2024


	Ի լրումն ՀՀ ֆինանսների նախարարության 02.07.2024թ. N 01/9-1/13856-2024 գրության (հաշվի առնելով ս/թ հուլիսի 8-ին ժամը 9:30 հեռավար եղանակով կազմակերպված Նախագծի քննարկման արդյունքները), Ձեր 18.06.2023թ. N ԳՍ/23.1/19512-2024 գրությամբ ներկայացված՝ ««Հայաստանի Հանրապետության 2024 թվականի պետական բյուջեի մասին» օրենքում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու և գնման պայմանագրում փոփոխություն կատարելու թույլտվություն տալու մասին» ՀՀ կառավարության որոշման նախագծի վերաբերյալ, որով առաջարկվում է ՀՀ 2024թ. պետական բյուջեով 1049 ծրագրի՝ ՀՀ կառավարության պատվիրատվությամբ նախատեսված «21001. Պետական նշանակության ավտոճանապարհների հիմնանորոգում» միջոցառման գծով չբաշխված միջոցնե¬րից 360.8 մլն դրամը վերաբաշխել և ուղղել մի շարք ճանապարհների հիմնանորոգման աշխատանքների իրականացմանը, հայտնում ենք հետևյալը.
1. Նախագծի նախաբանում ՀՀ կառավարության 04.05.2017թ. N 526-Ն որոշմամբ հաստատված կարգի 33-րդ կետի 9-րդ ենթակետին հղում կատարելու անհրաժեշտությունը բացակայում է, հաշվի առնելով, որ տվյալ կետը չի հանդիսանում լիազորող նորմ:
	













-Ընդունվել է․ 
նախագիծը խմբագրվել է:

	2. Նախագծի 2-րդ կետի՝
- 1-ին, 2-րդ և 6-րդ ենթակետերում նշված պայմանագրերը մասնակի լուծելու համար ՀՀ կառավարության թույլատրությունը ստանալու անհրաժեշտությունը բացակայում է, ուստի առաջարկում ենք Նախագծից հանել հիշյալ ենթակետերը,
- 4-րդ ենթակետով առաջարկվում է «Շանթ-Սեյրան» ՍՊԸ-ի հետ 20.05.2024թ. կնքված թիվ ՏԿԵՆ-ԲՄԱՇՁԲ-2024/7Շ պայմանագրում նշված «Մ-10, Սևան-Մարտունի-Գետափ միջպետական նշանակության ավտոճանապարհի կմ80+000-կմ94+000 հատվածի» բառերը փոխարինել «Մ-10, Սևան-Մարտունի-Գետափ միջպետական նշանակության ավտոճանապարհի կմ80+590-կմ94+000 հատվածի» բառերով (առաջարկվող փոփոխության արդյունքում հիմնանորոգվող ավտոճանապարհի երկարությունը պակասում է 0,59 կիլոմետրով), սակայն Նախագծի ընդունումը հիմնավորող փաստաթղթի համաձայն՝ պայմանագրի գնի նվազեցում չի առաջանում, քանի որ ի սկզբանե Նախագծով և պայմանագրով ծավալները հաշվարկվել են կմ80+590-կմ94+000 հատվածի մասով:
Մինչդեռ վերոնշյալ պայմանագրի հավելված 1-ում՝ ծավալաթերթ-նախահաշվում ներառված աշխատանքները վերաբերում են Մ-10, Սևան-Մարտունի-Գետափ միջպետական նշանակության ավտոճանապարհի կմ80+000-կմ94+000 հատվածին: Հետևաբար, Նախագիծը նման բովանդակությամբ ընդունվելու դեպքում կհանգեցնի վերը նշված կարգի 56-րդ կետի 1-ին ենթակետով սահմանված՝ պայմանագրի արհեստական փոփոխության, այն է՝ պայմանագրի գնի անփոփոխ մնալու պայմանով` պայմանագրով նախատեսված ապրանքների, աշխատանքների, ծառայությունների ծավալների նվազեցումը կամ պայմանագրի գնի նվազեցման պայմանով` պայմանագրով նախատեսված ապրանքների, աշխատանքների, ծառայությունների ծավալների ոչ համամասնորեն նվազեցումը, որի արդյունքում ավելանում է գնման առարկայի միավորի ձեռքբերման գինը:
Բացի այդ, հիշյալ ենթակետի բ պարբերությամբ առաջարկվող կարգավորումը կհանգեցնի մասնակցի կողմից հայտով ներկայացված պայմանների էական փոփոխության:
	

Ընդունվել է, կետերը հանվել են:




	3. Բացահայտման անհրաժեշտություն ունեն Նախագծի 2-րդ կետի 5-րդ ենթակետում նշված պայմանագրի ինչպես աշխատանքների կատարման ժամկետի երկարաձգման անհրաժեշտությունը, այնպես էլ նշված աշխատանքների նախագծանախահաշվային փաստաթղթերում կատարվող փոփոխությունները: Ընդ որում, անհրաժեշտ է նկատի ունենալ, որ եթե պայմանագրի ժամկետի երկարաձգումը պայմանավորված է աշխատանքների ծավալների ավելացմամբ կամ նախագծային փաստաթղթերում փոփոխությունների կատարմամբ, ապա պատվիրատուն համաձայնագիր կնքելու միջոցով՝  ինքնուրույն կարող է սահմանել աշխատանքների կատարման նոր ժամկետ: Հակառակ դեպքում անհրաժեշտ է առաջնորդվել պայմանագրի 3.1.2 կետով, համաձայն որի պատվիրատուն իրավունք ունի կապալառուի կողմից պայմանագրի 1.3 կետում նշված ժամկետի (ներառյալ օրացուցային գրաֆիկի) խախտման դեպքում իր հայեցողությամբ սահմանել աշխատանքի կատարման նոր ժամկետ և պահանջել կապալառուից վճարելու պայմանագրի 6.2 կետով նախատեսված տույժը:
	
Նախագծին կից հիմնավորման մեջ հստակ ներկայացվել է աշխատանքների կատարման ժամկետի երկարաձգման անհրաժեշտության պատճառները, որոնք կապված են ինչպես նախագծում փոփոխությունների կատարմամբ, այնպես էլ հաշվի առնելով աղետի վերացման գործում ընկերության  ներգրավվածությունը՝  իր մարդկային ռեսուրսներով և տեխնիկայով:

	4. Նախագծի հավելված 5-ում 71241200 և 50531140 ԳՄԱ կոդերով գնման առարկաների հերթական համարները նշված չեն, ուստի հնարավոր չէ դիրքորոշում հայտնել նշված տողերից առաջարկվող նվազեցումների վերաբերյալ: 
	-Ընդունվել է:
Գնման առարկաների բացակայող հերթական համարները լրացվել են:

	ՀՀ Վարչապետի աշխատակազմի իրավաբանական վարչություն
	16․08․2024 թ․

	Ներկայացված որոշման նախագծի 2-րդ կետի 1-ին, 2-րդ, 3-րդ, 4-րդ և 6-րդ ենթակետով, ըստ էության, առաջարկվում է գնման առարկայի բնութագրերի փոփոխություն կատարել, միաժամանակ նվազեցնել պայմանագրի ընդհանուր գինը:
Ներկայացված առաջարկության հետ կապված նախ հարկ է նշել, որ ՀՀ կառավարության 2017 թվականի 526-րդ որոշման հավելվածի 57.1-ին կետը չի կարող իրավական հիմք դիտարկվել կառավարության կողմից այդպիսի թույլտվություն տրամադրելու համար, քանի որ Կարգի 56-րդ կետում տվյալ դեպքը՝ գնման առարկայի փոփոխություն՝ գնի նվազեցմամբ, նախատեսված չէ:
Միաժամանակ հարկ է ուշադրություն դարձնել «Գնումների մասին» ՀՀ օրենքի 25-րդ հոդվածի 1-ին մասի 2-րդ կետին, համաձայն որի՝ արգելվում է փոփոխել պայմանագրով նախատեսված ապրանքների, աշխատանքների և ծառայությունների բնութագրերը, իսկ 13-րդ հոդվածը բացահայտում է, թե որն է գնման առարկայի բնութագիրը:
Այդ համատեքստում խնդրահարույց է նաև նախագծի 3-րդ կետով ներկայացված առաջարկությունը:
	Ընդունվել է մասնակի:
Ներկայացված կետերից՝ 
1-ին, 2-րդ, 4-րդ  և 6-րդ կետերի կարգավորումները հանվել են նախագծից:

3-րդ կետը ընկնում է ՀՀ կառավարության 2017 թվականի 526-րդ որոշման հավելվածի 56-րդ կետի 3-րդ ենթակետով նախատեսված սահմանաձակումների տակ, որի նկատմամբ կիրառելի է նույն որոշման 57-րդ և 57.1 կետերի կարգավորումները:





